
 

Covid: da ogghji in Saldìgna pa’ la 
diagnosi di positivitài basta lu test 

antigenicu 
 
 
L’uldinànzia filmàta da lu presidènti di la Regiòni vali finza a la dì 15 di malzu, la 
cunfelma di lu molecolari è ministéri invecci pa’ li malati ospedalizzati o chi déni 
esse ricoverati. 
 

Cu’ un’uldinànzia palisàta ariséra attaldu, paltèndi da ogghji e finza a la dì 15 di malzu 

in Saldìgna pa’ la diagnosi di infeziòni da Covid-19 sarà bastànti un test antigenicu 

positivu. Cussì comu suzzédi pa’ l'attivaziòni di li disposiziòni di sulitài o carantèna chi 

sìghini impustàti da li Silvìzi di Igieni e Sanitài pùbbrica. 

Lu papéri filmàtu da lu presidenti Christian Solinas arréa a punì un pòcu di chjarèsa 

innantu a li tanti infulmaziòni chi érani ghjirèndi illi chiti passàti. Abà invecci la chistiòni 

è stata pòsta in chjàru: no selvarà la cunfelma di lu tampòni molecolari. 

L’unica ecceziòni è pa’ li malàti ospedalizzati o chi déni esse ricoverati: pa’ chista scéra 

di passòni la diagnosi à bisognu di la cunfelma cun test molecolari. 

Li réguli innantu a li test antigenichi, vèni suttuliniàtu, àni ‘alóri solu pa’ li chi sò fatti 

da sugghjètti appruàti da la Regiòni. E dunca li puticcarii cunvinziunàti, pùbbrichi e 

priàti, chi àni celti ditilmìni. Nesciun valóri aràni li test antigenichi fatti a la sóla. 

Li sugghjètti chi àni aùtu l’appróu di la Regiòni, aràni di garantì, in dugna casu, l’assèntu 

di li datti illi sistemi infulmattichi regionali.  

 
Progèttu:  

“LU GADDHURÉSU PA’ LI GADDHURÉSI”  
Finanziàtu da la Legghji 482 di lu 1999, altìcculi 9 e 15 e Legghji Regionali 22 di lu 2018 – annualitài 2021 


